
విశ్వకర్మ ధ్యానమ్ ।
న భూమిర్న జలఞ్చైవ  న తేజో న చ వాయవః
నాకాశం చ న చిత్తఞ్చ న బుద్ధీన్ద్రియగోచరాః 
న చ బ్రహ్మా  న విష్ణుశ్చ  న రుద్రశ్చ  తారకాః
సర్వశూన్యా నిరాలమ్బా స్వయమ్భూతా విరాటసత్
సదాపరాత్మా విశ్వాత్మా విశ్వకర్మా సదాశివః ॥
శ్రితమధ్యతమధ్యస్తం  బ్రహ్మాదిసురసేవితమ్  ।
లోకాధ్యక్షం భజేఽహం త్వాం విశ్వకర్మాణమవ్యయమ్ ॥
ప్రాకాదిదిఙ్ముఖోత్పన్నో  సనకశ్చ సనాతనః ।
అభువనస్య ప్రత్నస్య  సుపర్ణస్య  నమామ్యహమ్ ॥
అఖిలభువనబీజకారణమ్ ।
ప్రణవతత్త్వం  ప్రణవమయం  నమామి ॥
పఞ్చవక్త్రం  జటాధరం పఞ్చదశవిలోచనమ్ ।
సద్యోజాతాననం శ్వేతం చ వామదేవన్తు కృష్ణకమ్  ॥
అఘోరం రక్తవర్ణం  చ తత్పురుషం హరితప్రభమ్  ।
ఈశానం పీతవర్ణం  చ శరీరం హేమవర్ణకమ్  ॥
దశబాహుం మహాకాయం కర్ణకుణ్డలశోభితమ్   ।
పీతామ్బరం పుష్పమాలం నాగయజ్ఞోపవీతినమ్  ॥
రుద్రాక్షమాలాసంయుక్తం  వ్యాఘ్రచర్మోత్తరీయకమ్  ।
పినాకమక్షమాలాఞ్చ నాగశూలవరామ్బుజమ్ ॥
వీణాం డమరుకం బాణం శఙ్ఖచక్రధరం   తథా ।
కోటిసూర్యప్రతీకాశం  సర్వజీవదయాపరమ్ ॥
విశ్వేశం విశ్వకర్మాణం విశ్వనిర్మాణకారిణమ్ ।
ఋషిభిః సనకాద్యైశ్చ  సంయుక్తం ప్రణమామ్యహమ్  ॥
ఇతి విశ్వకర్మస్తోత్రం  సమ్పూర్ణమ్  ॥

Proofread by PSA Easwaran psaeaswaran at gmail.com

vishvakarmastotram.pdf 1



॥ విశ్వకర్మస్తోత్రమ్  ॥

.. vishvakarmastotram ..
Searchable pdf was typeset using generateactualtext feature of XƎLATEX 0.99996

on September 11, 2017

Please send corrections to sanskrit@cheerful.com

2 sanskritdocuments.org


